
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ 
ՄԱՐՏԻ 4-Ի N 281-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2021 թվականի մարտի 4-ի «Հայաստանի Հանրապետության տարածքից Եվրասիական տնտեսական միության անդամ չհանդիսացող պետություններ արտահանման դեպքում Հայաստանի Հանրապետության ծագում ունեցող ժամանակավոր արգելված ապրանքների ցանկը հաստատելու մասին» N 281-Ն որոշման հավելվածում (այսուհետ՝ Հավելված) կատարել հետևյալ լրացումը և փոփոխությունը`
1) հավելվածով սահմանված ցանկի «համանման ձևերով» բառերից հետո լրացնել «(բացառությամբ՝ ԵԱՏՄ ԱՏԳ ԱԱ 4401 12 000 ծածկագրին դասվող խաղողի վազի էտի արդյունքում առաջացած փաթեթավորված արկաթի (ցախի))» բառերով,
2) հավելվածով սահմանված ցանկից հանել «Ասեղնատերև տեսակներից 4401 11 000»,  «Սաղարթավոր տեսակներից 4401 12 000» պարբերությունները։
2. Սույն որոշումը ուժի մեջ է մտնում պաշտոնական հրապարակմանը հաջորդող օրվանից։

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ 
ՄԱՐՏԻ 4-Ի N 281-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1.Անհրաժեշտությունը. 
        Նախագծի անհրաժեշտությունը պայմանավորված է ՀՀ ռեզիդենտ համարվող կազմակերպությունների կողմից ՀՀ տարածքից իրականացվող՝ ապրանքների արտահանման գործարքների խթանմամբ, գործարար միջավայրի բարելավմամբ, ինչպես նաև պետության՝ որպես կանխատեսելի գործընկերոջ համբավի պահպանմամբ։
        2. Ընթացիկ իրավիճակը և խնդիրները
Տնտեսության զարգացման ներկա փուլում կարևորելով բիզնեսի խթանումը, կից ներկայացվող նախագծով առաջարկվում է զարգացնել Հայաստանի Հանրապետության արտահանման հնարավորությունները ու մրցակցության բարձրացումը և  արտահանման խրախուսումը:
Հայաստանի Հանրապետության կառավարության 2021 թվականի մարտի 4-ի «Հայաստանի Հանրապետության տարածքից Եվրասիական տնտեսական միության անդամ չհանդիսացող պետություններ արտահանման դեպքում Հայաստանի Հանրապետության ծագում ունեցող ժամանակավոր արգելված ապրանքների ցանկը հաստատելու մասին» N 281-Ն որոշման 1-ին կետի հավելվածով հաստատված ցանկով նշված ապրաքները ժամանակավորապես արգելված է  Հայաստանի Հանրապետության տարածքից դեպի Եվրասիական տնտեսական միության անդամ չհանդիսացող պետություններ արտահանումը, ինչը խնդիր է հանդիսանում բիզնեսի համար։	Առաջարկվող փոփոխության նպատակն է ԵԱՏՄ ԱՏԳ ԱԱ 4401 12 000 ծածկագրին դասվող ապրանքները թույլատրել արտահանել  Հայաստանի Հանրապետության տարածքից դեպի Եվրասիական տնտեսական միության անդամ չհանդիսացող պետություններ, ինչը ներկայումս արգելված է։ 
[bookmark: _GoBack]Հարկ է ընդգծել, որ նշված փոփոխությամբ հնարավորություն է ստեղծվում տնտեվարող սուբյեկտների համար խաղողի վազից էտից առաջացած խորովածի համար նախատեսված փաթեթավորված արկաթը (ցախ) արտահանել։
Միաժամանակ, առաջարկում ենք Նախագծի հավելվածով սահմանված ցանկից հանել «Ասեղնատերև տեսակներից 4401 11 000»,  «Սաղարթավոր տեսակներից 4401 12 000» պարբերությունները` հաշվի առնելով այն, որ ԱՏԳ ԱԱ 4401 11 000 և 4401 12 000 ծածկագրերը ներառված են ԱՏԳ ԱԱ 4401 ապրանքային դիրքում:

3.Տվյալ բնագավառում իրականացվող քաղաքականությունը
        Նախագծի նպատակն է  տնտեսվարող սուբյեկտների կողմից ՀՀ տարածքից իրականացվող՝ ապրանքների արտահանման գործարքների խթանումն է, ինչպես նաև գործարար միջավայրի բարելավում է:
    4.Նախագծի մշակման գործընթացում ներգրավված ինստիտուտները և անձինք:
         Նախագիծը մշակվել է ՀՀ էկոնոմիկայի նախարարության կողմից:
    5. Ակնկալվող արդյունքը.
Նախագծի ընդունման արդյունքում ակնկալվում է ապահովել ՀՀ տարածքից կատարվող արտահանման շարունակականությունը և ծավալների ավելացումը՝ դրանով իսկ նպաստելով տնտեսական աճի տեմպերի արագացմանը:
Պետական բյուջեի եկամուտներում և ծախսերում սպասվելիք փոփոխությունների վերաբերյալ- Նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների և ծախսերի ավելացում։

